Տեղեկանք
«Հայաստանի Հանրապետության կառավարության և Զարգացման ֆրանսիական գործակալության միջև № CAM 100702 E ֆինանսավորման համաձայնագրի» ստորագրման նպատակահարմարության վերաբերյալ


2016թ. նոյեմբերի 30-ին ստորագրված «Հայաստանի Հանրապետության կառավարության և Զարգացման ֆրանսիական գործակալության միջև (№ CAM 1007 01 D) 40 մլն եվրո գումարի չափով բյուջետային աջակցության վարկային համաձայնագրի» շրջանակներում նախատեսվում է ստորագրել «Զարգացման ֆրանսիական գործակալության և Հայաստանի Հանրապետության կառավարության միջև  500.000 եվրո գումարի չափով դրամաշնորհային համաձայնագիրը (№ CAM 100702 E)»: Համաձայնագրով նախատեսվում է ՀՀ ԿԱ պետական եկամուտների կոմիտեին տրամադրել 500.000 եվրոն չգերազանցող գումարի չափով դրամաշնորհ (այսուհետ՝ Դրամաշնորհ)` Միասնական հարկային օրենսգրքի ամբողջական կիրարկումը նախապատրաստելու, ֆիսկալ բարեփոխումներին հետամուտ լինելու և հարկաբյուջետային վարչարարությունն ամրապնդելու ծրագիրը (այսուհետ` Ծրագիր) ֆինանսավորելու նպատակով:
Դրամաշնորհը բաղկացած է հետևյալ մասերից.

1. Կարճաժամկետ տեխնիկական աջակցություն. Միասնական հարկային օրենսգրքի կիրարկում, մասնավորապես՝ 

· հարկային հայտարարագրերի նոր ձևերի մշակում, 

· հարկային ուղեցույցների մշակում,

·  հարկատուների և տեսուչների համար վերապատրաստումների պարզեցում և ակտիվացում, 

· տարածաշրջանում նոր հարկային օրենսգրքի վերաբերյալ օգտակար տեղեկատվության տարածում, 

2. Երկարաժամկետ տեխնիկական աջակցություն. TADAT-ի եզրահանգումների բավարարում, մասնավորապես՝ 

· հարկերի համապատասխանության նկատմամբ վերահսկողության և կիրարկման գործունեության ազդեցության գնահատում, 

· հարկ վճարողի գրանցամատյանի կարգի բերում,

·  հիմնական ցուցանիշների ներկայացում, 

· ԱԱՀ-ի՝ միջազգային ստանդարտներին համապատասխան վերադարձման գործընթացի բարելավում: 

          Ընդ որում՝ Բաղադրիչ 1-ում և Բաղադրիչ 2-ում նշված գործողությունները կարող են համապատասխանեցվել և թարմացվել՝ ծրագրի կարիքներին համապատասխան:   

Ելնելով վերոգրյալից՝ «Հայաստանի Հանրապետության կառավարության և Զարգացման ֆրանսիական գործակալության միջև № CAM 100702 E ֆինանսավորման համաձայնագրի» ստորագրումը գտնում ենք նպատակահարմար: 
ՀՀ ֆինանսների նախարարություն
